
KULTURA ®

Urrats berriak,
egitasmoa
sendotzeko

Randy Brecker tronpeta jotzailea Pirineos Jazz
Orchestrarekin ariko da udazkenean. Orkestrako
musikariak errepertorio berria lantzen ari dira

JUAN LUIS ZABALA - DONOSTIA

Duela bi urte hasitako ibilbidean
urrats berriak iragarri ditu Piri-
neos Jazz Orchestrak, eta, horiei
begira, elkarrekin errepertorio
berrialantzeko bildu dira aste
honetan, Donostiako Musika eta
Dantza Eskolako lokaletan, or-
kestrako musikari guztiak, Ifiaki
Askuntze zuzendariarekin bate-
ra. Horretaz gain, aurtengo
udazkenean Randy Brecker
tronpeta jotzailea orkestrarekin
ariko dela iragarri dute orkestra-
ko arduradunek.

Pirineos Jazz Orchestraren
errepertorio berria 18 kantuk
osatzen dute, Horien artean,
orain arteko errepertorioan be-
zala, euskal abesti ezagunen ber-
tsio orkestratuak —Ruper Ordo-
rikaren Ez da posible, esatera-
ko—, jazz estandarren moldake-
tak —Dexter Gordonen Stanley
the Steamer eta Josef Zawinulen
Young and fine — eta jatorrizko
konposizio berriak daude. Doi-
nuak eta moldaketak Gonzalo
Tejadak, Ifiaki Salvadorrek, Lau-
rent Agnesek, Guillermo Klei-
nek, Pascal Drapeuk, Inaki As-
kuntzek eta Dani Perezek egin
dituzte.

Zuzeneko emanaldietarako
nahiz bigarren diskoaren graba-
ziorako baliatuko ditu orkestrak
egun hauetan landutako 18 kan-

tu berri horien arteko 14. Diskoa
udazkenean grabatzeko asmoa
dute, eta diskoaren grabazioan
musikari gonbidatuen parte har-
tzea izatea espero dute.

Errepertorio berrian oinarri-
tuta egingo dituen emanaldieta-
tik landa, Tam-Tam-etik Tom-
Tom-era, jazzaren historia kon-
tzertu pedagogikoa ere eskaini-
ko du aurten Pirineos Jazz Or-
chestrak. Emanaldi hori ez du,
ordea, orkestra osoak eskainiko,
Pirineos Jazz Orchestra Didakti-
koak baizik; hots, orkestrako
zortzi musikarik eta aktore ba-
tek. Ikus-entzunezko baten la-
guntzaizangodute, gainera, mu-
sikariek eta aktoreak.

Celia Egea Noain eta Antonio
Meler Fonteren gidoi batean oi-
narrituta, Tam Tam-etik Tom
Tom-era, jazzaren historia kon-
tzertu pedagogikoak jazzaren
historiaren berri ematen dio pu-
bliko zabal bati, Amerikara XVIIL.
mendean iritsitako lehen eskla-
boen kontuetatik hasi eta gaur
arterainokoak berrituz oholtza
gainean. .

«Jazza da gaur egungo musika
askoren amas=, azaldu du Manu
Agirrek, orkestrako manage-
rrak. «Bai rock'n roll musikak,
bai rap musikak eta baita beste
musika askok ere jazzean dute
oinarria». Jazzaren historia era-
ginkor baina ez behar bezain

Jazz Orchestrako musikariek. Lan horiekin diskoa grabatuko dute i

ezagun hori utziko du agerian
kontzertu pedagogikoak.

Kutxak Donostiako Andia ka-
lean duen aretoan eskainiko du
lehen aldiz Pirineos Jazz Orches-
tra Didaktikoak Tam-Tam-etik
Tom-Tom-era, jazzaren historia,
otsailaren 19an; ondorengo
emanaldiek data eta lekua ze-
haztu gabe dituzte oraindik.

Nazioarteko kolaboratzaileen
lankidetzari garrantzi berezia
emango dio aurrerantzean Piri-
neos Jazz Orchestrak, eta Randy
Breckerrek aurtengo udazkene-
an orkestrarekin egingo duen la-
naurrats garrantzitsuaizangoda
bide horretan, jazz munduan os-
pe handiko tronpeta jotzailea
baita, eta oso estimatua orkestra
handietarako obren sortzaile
moduanere.

Janis Joplinekin eta Bruce
Springsteenekin aritua

Filadelfian sortu zen Randy
Brecker, 1945ean, eta Michael

AURTENGO EMANALDIETARAKO errepertorio berria osatzen duten piezak entseatu dituzte, Donostian, Pirineos .

RANDY BRECKER

Orkestraren entsegu
eta emanaldietan
aritzeaz gain,
‘master-class’ batzuk
ere eskainiko ditu

Brecker saxofoi jotzaile ezagu-
naren anaia da. Blood, Sweat &
Tears, Dreams, The Eleventh
House, Brecker Brothers eta
Mingus Dinasty taldeetan aritu
izan da, besteak beste, eta oso
musikari ezagunei lagundu die
oholtza gainean: Janis Joplin,
Art Blakey, Steve Wonder, Billy
Cobham, Bruce Springsteen,
Johnny Winter, Joni Mitchell...
Pirineos Jazz Orchestraren en-
tsegu nahiz kontzertu batzuetan
parte hartzeaz gain, master-class
batzuk ere eskainiko ditu Brec-
kerrek Euskal Herriko musikaes-
kola nagusietan, Donostiako

Musikenen eta Irufieko Kontser-
batorioan, besteak beste.

Pirineos Jazz Orchestra
2003an sortu zen, «Akitania, Na-
farroa eta Euskadiko musikari
onenekin», Manu Agirrek dioe-
nez, eta «mugaz gaindiko orkes-
tra bakarra da Europan». 2003-
04 denboraldian egin zuen bi-
ran, Donostiako Kursaal audito-
rioan, Bilboko Euskalduna jaure-
gian, Irufieko Gaiarre antzokian,
Elorrion, Irunen, Durangon,
Zornotzan, Zumaian eta Bruja-
sen (Belgika) aritu zen, besteak
beste.

Lehen diskoa 2003an grabatu
zuen Pirineos Jazz Orchestrak,
Agorila disketxearekin. Jatorriz-
ko konposizioekin batera, hain-
bat kantu ezagunen bertsioak ja-
so zituen diskoak: Lualua eta
Haika mutil herri kantuak, Fer-
min Muguruzaren Esan ozenki,
Josu Zabalaren (Hertzainak) Ai-
tormena, Jaco Pastoriusen Three
views of a Secret eta Duke Elling-
tonen Perdido, esaterako.

